
CYNNWYS
Mae’r pecyn hwn wedi’i ailgynhyrchu’n 
rhannol o’r pecyn addysg 2022 ‘Pêl-droed 
i Bawb: Manteisio ar Gwpan y Byd i Herio 
Hiliaeth a arianwyd gan Lywodraeth Cymru. 
Hoffai Dangos y Cerdyn Coch i Hiliaeth estyn 
diolch i Lywodraeth Cymru am ariannu gwaith 
ail-gynhyrchu’r deunyddiau hyn

CYFLWYNIAD

Rydym yn gwneud hyn drwy:  
  Ddarparu addysg ac adnoddau o ansawdd uchel i addysgu  

       pobl ifanc

  Mewnblannu ethos, polisïau ac arferion gwrth-hiliaeth ac  
       addysgu oedolion

  Buddsoddi yn ein sefydliad a’n pobl i ddatblygu ein  
       cydweithwyr yn barhaus ac yn broffesiynol er mwyn cynyddu  
        ein heffaith i’r eithaf

Mae taith gymhwyso Menywod Cymru ar gyfer Pencampwriaeth 
Ewrop UEFA wedi bod yn garreg filltir ysbrydoledig, gan 
adlewyrchu statws cynyddol a llwyddiant pêl-droed menywod 
yn ein cenedl. Mae Dangos y Cerdyn Coch i Hiliaeth yn anelu at 
harneisio grym pêl-droed i ymgysylltu ac addysgu disgyblion am 
bwysigrwydd bod yn weithgar o blaid gwrth-hiliaeth.
Mae ein gweithgareddau gwrth-hiliaeth, sy’n gysylltiedig 
â’r gemau rhagbrofol i Ewro Menywod a’r Meysydd Dysgu a 
Phrofiad yn y Cwricwlwm newydd i Gymru, wedi’u cynllunio 
i gefnogi disgyblion i gymryd eu camau cyntaf tuag at daith 
ystyrlon tuag at wrth-hiliaeth. I rymuso addysgwyr, rydym wedi 
datblygu’r pecyn hwn i wella gwybodaeth a hyder wrth gyflwyno 
gweithgareddau gwrth-hiliaeth, gan ddarparu awgrymiadau 
ymarferol a thrafodaethau ysgogol a fydd yn gwella dysgu 
disgyblion.

Mae Llywodraeth Cymru yn parhau i ddangos ei hymrwymiad i 
ddileu hiliaeth drwy’r Cynllun Gweithredu Cymru Wrth-hiliol a’r 
newidiadau i’r cwricwlwm sy’n amlygu cyfraniadau a phrofiadau 
Cymunedau Du, Asiaidd ac Ethnig Lleiafrifol a Chynefin Mae 
Cymdeithas Bêl-droed Cymru wedi bod mewn partneriaeth 
â Dangos y Cerdyn Coch i Hiliaeth ers blynyddoedd lawer 
i ddarparu addysg gwrth-hiliaeth effeithiol i hyfforddwyr, 
chwaraewyr a chymunedau – yn enwedig yn ystod y Mis 
Gweithredu sy’n ehangu, ac sydd bellach yn gweld dros 200 o 

glybiau pêl-droed gwraidd yn cymryd rhan bob blwyddyn.
Bydd y bartneriaeth bwerus hon yn parhau i ddefnyddio 
chwaraeon – yn enwedig llwyfan cynyddol pêl-droed menywod – 
fel catalydd ar gyfer newid cymdeithasol cadarnhaol.

Dywedodd Ibram X. Kendi unwaith:

“The opposite of racist isn’t ‘not racist.’ 
It is ‘anti-racist.’... There is no in-between 
safe space of ‘not racist.”
Nawr yw’r amser. Mae sicrhau Cymru Wrth-hiliol yn gofyn am 
gydweithio gan bawb ym mhob rhan o’r gymdeithas.

Diolchwn i bob ysgol, aelod staff ac unigolyn sy’n ymuno 
â ni ar y daith hon. Gyda’ch cefnogaeth chi, gallwn 
wirioneddol ddod yn Gymru Wrth-hiliol.

                      

Mae Dangos y Cerdyn Coch i Hiliaeth yn elusen addysgol gwrth-hiliaeth. Rydym yn gweithio i herio 
hiliaeth drwy alluogi modelau rôl o fewn cymunedau, sefydliadau a chwaraeon i ddadosod hiliaeth 
yn y gymdeithas.

Dean Pymble – Rheolwr yr Ymgyrch dros Gymru

SUT I DDEFNYDDIO’R PECYN HWN
Mae Cymru wedi cymhwyso ar gyfer Ewros y Menywod 2025! Nod y pecyn hwn ydy helpu addysgwyr i ychwanegu 
at y cyffro gan ddathlu amrywiaeth a gwella dealltwriaeth disgyblion o ystod o ddiwylliannau ledled Cymru a 
gweddill y byd. At hyn, bydd y pecyn yn fodd o herio hiliaeth a hyrwyddo cydraddoldeb ymysg pobl ifanc. 

Mae adnoddau y mae modd eu hargraffu a’u rhannu i gyd-fynd â holl 
weithgareddau’r pecyn hwn, ynghyd â chymorth ychwanegol megis 
rhestr termau allweddol.

Gallwch eu lawr lwytho yma: 

https://www.theredcard.org/womens-euro-2025/ 

Mae’r pecyn hwn wedi’i rannu’n dair prif adran gan ymdrin â thri nod 
allweddol:

  Dathlu Amrywiaeth

  Chwalu Stereoteipiau a Mapio Grym

  Herio Hiliaeth ac Ymarfer Hunanofal 

Mae amrywiaeth o weithgareddau ym mhob adran, sydd wedi’u 
llunio i gyd-fynd â’r Cwricwlwm newydd i Gymru gyda’r nod o ennyn 
diddordeb pob dysgwr. Fel canllaw, mae’r gweithgareddau yn arbennig 
ar gyfer y rheiny sy’n 8+. 

Fodd bynnag, gan fod Cymru’n cynnal model dysgu ‘cam yn hytrach 
nac oedran’, gellir eu haddasu fel eu bod yn gweddu i lefel gallu 
ac aeddfedrwydd eich pobl ifanc. Caiff addysgwyr eu hannog 
i ddefnyddio gwybodaeth y dysgwyr a doethineb wrth wneud 
dewisiadau gwybodus am addasrwydd yr arferion a’r trafodaethau 
caiff eu hawgrymu.  

Mae amseroedd amcangyfrifedig a sgiliau allweddol ynghlwm â phob 
gweithgaredd. Caiff deilliannau dysgu eu hamlygu’n eglur ar gychwyn 
pob adran ynghyd â’r meysydd dysgu a phrofiad y mae’r adnodd yn 
ymdrin â nhw. Mae hefyd gweithgareddau estynedig posibl, pwyntiau 
i’w trafod a dolenni i adnoddau perthnasol eraill yn y canllaw hwn.  

Mae pob gweithgaredd yn rhai unigol. Maen nhw’n amrywio o ran hyd 
a ffurf. Gallwch gyflawni pob un o’r gweithgareddau os hoffech chi, 
neu ewch ati i ddewis ambell un o bob adran. Beth bynnag fyddai’n 
gweddu orau ichi a’ch dysgwyr!

https://www.theredcard.org/womens-euro-2025/

CREU GOFOD DIOGEL I 
GYNNAL TRAFODAETHAU

At hyn, mae’n bosibl y byddai rhai sy’n cymryd rhan yn mynegi dicter, 
rhwystredigaeth, anesmwythdra, tristwch neu’n ei chael hi’n anodd 
derbyn safbwyntiau eraill. Mae’n hollbwysig ichi neilltuo amser i 
sicrhau amgylchedd priodol i ofalu bod pawb sy’n cymryd rhan a’r 
hwyluswyr yn ddiogel. 

Ffordd ddefnyddiol ac angenrheidiol i annog bod yn agored, 
ymddygiad cadarnhaol a sicrhau gofod diogel i’r dysgwyr ydy 
cyflwyno cytundeb gweithio neu reolau sylfaenol. Ewch ati i 
gydweithio gyda’r disgyblion i lunio cytundeb gweithio sy’n crybwyll y 
safonau ymddygiad a rhyngweithio disgwyliedig ac sy’n sicrhau caiff 
pawb eu parchu a bod pawb yn ddiogel.

Ceisiwch gynnwys y canlynol: 

  Parchu eraill: Byddwch chi’n clywed syniadau a barnau a allai fod 
yn wahanol neu’n newydd ichi neu rai y byddwch chi’n anghytuno 
gyda nhw. Wrth ichi gymryd rhan a rhyngweithio, ceisiwch ddysgu 
unrhyw wybodaeth newydd heb feirniadu a chadwch eich meddwl 
yn agored. Gofalwch bod eich geiriau a’ch iaith gorfforol yn dangos 
agwedd barchus tuag at eraill. Ewch ati i ddysgu gan wrando ar eraill. 

  Cymrwch berchnogaeth dros eich gwerthoedd eich hun: 
Siaradwch gan gyfeirio at ‘Rydw i’, ‘Rydw i’n teimlo’ neu ‘yn fy mhrofiad 
i’ gan geisio osgoi ‘fe ddylech chi’ neu ‘rydych chi i gyd yn meddwl’. Os 
ydych chi am anghytuno gydag unrhyw beth, ewch ati i herio’r farn 
neu’r ymddygiad ac nid yr unigolyn.

  Byddwch yn agored ac yn onest: Gofynnwch gwestiynau heb 
fod ofn o gael eich beirniadu, does dim y fath beth â chwestiwn 
‘gwirion’. Mae’n bwysig ceisio deall cymaint â phosibl. Os nad ydych 
chi’n teimlo’n ddigon hyderus i ofyn cwestiynau’n gyhoeddus, yna 
siaradwch gyda’r hwylusydd yn breifat. 

  Parchu cyfrinachedd: Ni ddylid adrodd unrhyw beth sydd wedi’i 
ddweud yn yr ystafell y tu hwnt i’r ystafell. Pan fyddwch yn rhannu 
straeon personol, cofiwch osgoi defnyddio enwau go iawn, peidiwch â 
datgelu unrhyw wybodaeth bersonol am unrhyw un arall. Ystyriwch yn 
ofalus pa wybodaeth berthnasol rydych chi’n dewis ei rhannu.

  Rhannwch ‘Amser Cyfrannu’: Fe gewch chi’ch annog i fynegi eich 
syniadau a’ch barn felly ewch ati i wneud hynny yn eich tro. Helpwch 
i greu gofod diogel lle caiff pawb eu hannog ac mae pawb yn teimlo’n 
gyfforddus i siarad, peidiwch â chymryd drosodd yn y trafodaethau. 
Nid oes rheidrwydd arnoch i siarad.

Wrth ichi gymryd rhan mewn trafodaethau’n ymwneud â hiliaeth, 
byddwch yn ymwybodol y gallai brocio teimladau dwys i rai pobl ifanc 
yn sgil rhagfarnau mewnol a/neu brofiadau blaenorol. Ewch ati i fonitro 
ymatebion y disgyblion yn ofalus, neilltuwch digon o amser i ôl-drafod 
a phrosesu eu teimladau a chofiwch gynnig cymorth ac adnoddau 
pellach i bobl ifanc pan fo’n briodol.

Mae gwybodaeth ychwanegol ynghylch sut i gefnogi pobl ifanc a sut i 
gofnodi a rhoi gwybod am hiliaeth yn y ddolen adnoddau:

https://tinyurl.com/223fujr9 
(Diolch yn fawr i GLSEN am eu cyfraniad tuag at y canllawiau hyn)

**Mae’r canllawiau wedi’u hail-gynhyrchu’n rhannol o Becyn Addysg 
Dangos y Cerdyn Coch i Hiliaeth 2018 

Wrth fynd ati i drafod y themâu sy’n ymwneud â hiliaeth, mae’n bwysig dangos aeddfedrwydd a thosturi tuag at 
eraill. Nod gweithgareddau’r adnodd hwn ydy hybu empathi ac ehangu safbwyntiau pobl ifanc, fodd bynnag gallai 
trafodaethau penodol achosi i ragfarnau a stereoteipiau ddod i’r amlwg. 

CYSYLLTIADAU GYDA’R CWRICWLWM
Mae’r gweithgareddau hyn wedi’u llunio i gyd-fynd 
â’r cwricwlwm presennol. O ran y 4 diben, nod y 
gweithgareddau hyn, yn y llyfryn hwn, yn fras ydy 
datblygu: 

  Dinasyddion egwyddorol, gwybodus      A/neu

  Unigolion iach, hyderus

Datganiadau O’r Hyn sy’n Bwysig:

  Iechyd a Lles - 2.2.4  Mae’r ffordd rydym yn ymwneud â 
dylanwadau cymdeithasol yn siapio pwy ydyn ni, ac yn effeithio ar ein 
hiechyd a’n lles.

‘Bydd angen i ddysgwyr ymwneud yn feirniadol â’r dylanwadau 
cymdeithasol hyn o fewn eu diwylliant eu hunain yn ogystal 
â diwylliannau eraill, a hyn er mwyn deall sut y mae normau a 
gwerthoedd yn datblygu. Gall hyn eu galluogi i ddeall sut mae eu 
hymddygiad, eu perthynas ag eraill a’u profiadau yn cael eu llywio.’

  Y Dyniaethau - 2.3.2  Mae digwyddiadau a phrofiadau dynol yn 
gymhleth a chânt eu hamgyffred, eu dehongli a’u cynrychioli mewn 
gwahanol ffyrdd.

Gall dysgu sut y gall gwahanol fydolygon a ffactorau ddylanwadu ar eu 
canfyddiadau a’u dehongliadau eu hunain, yn ogystal â rhai pobl eraill, 
annog dysgwyr i ddatblygu gwerthfawrogiad o sut mae cyd-destun yn 
dylanwadu ar greu naratif a ffyrdd o gyfleu.

  Y Dyniaethau - 2.3.4 Mae cymdeithasau dynol yn gymhleth ac yn 
amrywiol, ac maen nhw’n cael eu llywio gan weithredoedd a chredoau 
pobl.

Drwy glywed straeon eu hardal leol a straeon Cymru yn gyson, 
yn ogystal â straeon y byd ehangach, gall dysgwyr ddatblygu 
dealltwriaeth o natur gymhleth, lluosieithog ac amrywiol cymunedau 
ddoe a heddiw. Mae’r straeon hyn yn amrywiol, yn cwmpasu gwahanol 
gymunedau, yn ogystal â straeon pobl Ddu, Asiaidd ac Ethnig 
Lleiafrifol yn enwedig. Mae hyn hefyd yn galluogi dysgwyr i ddatblygu 
dealltwriaeth gyffredin o hanes, treftadaeth ddiwylliannol, amrywiaeth 

ethnig, hunaniaethau, profiadau a safbwyntiau eu hardal leol, Cymru 
a’r byd yn ehangach.….

Gall dysgwyr archwilio’r cysylltiadau a’r rhyng-ddibyniaethau rhwng y 
cymdeithasau hyn, yn y gorffennol a’r presennol, yng nghyd-destun 
globaleiddio byd-eang. Gall ymwneud pellach eu hannog hefyd i 
archwilio a meithrin dealltwriaeth oddefgar ac empathetig o’r amrywiol 
gredoau, gwerthoedd, traddodiadau ac egwyddorion sydd wrth wraidd 
ac yn llywio cymdeithas ddynol. 

Mae’r agwedd hon o’r Maes hwn yn annog dysgwyr i archwilio 
cysyniadau gan gynnwys cronoleg, newid a pharhad, amrywiaeth, 
achos ac effaith, cydgysylltiad, cymuned, hunaniaeth a pherthyn, 
awdurdod a llywodraethiant.  

  Y Dyniaethau - 2.3.5 Mae dinasyddion gwybodus, 
hunanymwybodol yn mynd i’r afael â’r heriau a’r cyfleoedd 
sy’n wynebu dynoliaeth, ac yn gallu cymryd camau ystyrlon ac 
egwyddorol.

Gall profiadau yn y Maes hwn fod o gymorth i ddysgwyr feithrin 
dealltwriaeth o’u cyfrifoldebau fel dinasyddion Cymru a’r byd rhyng-
gysylltiedig ehangach, ynghyd â phwysigrwydd creu dyfodol cyfiawn a 
chynaliadwy iddyn nhw eu hunain a’u cymunedau lleol, cenedlaethol 
a byd-eang… 

Bydd y Maes hwn yn annog dysgwyr i ddeall natur ryng-gysylltiol 
cynaladwyedd economaidd, amgylcheddol a chymdeithasol; 
cyfiawnder ac awdurdod; a’r angen i fyw mewn cymdeithas decach a 
mwy cynhwysol sy’n wynebu hiliaeth ac yn mynd i’r afael â’r broblem, 
ynghyd â chyfrannu ati. 

Bydd profiadau yn y Maes hwn hefyd o gymorth i ddysgwyr feithrin 
ymwybyddiaeth o’u hawliau eu hunain (gan gynnwys yr hawliau a 
warchodir o dan UNCRC3 ac UNCRPD4), ynghyd â’u hanghenion, 
eu pryderon a’u teimladau hwy eu hunain a phobl eraill, a sut mae’r 
fath ymwybyddiaeth yn cyfrannu at greu byd cynaliadwy a rhyng-
gysylltiedig.

CYSYLLTIADAU GYDA’R CWRICWLWM

ADRAN 1

DATHLU 
AMRYWIAETH

Nod y gweithgareddau yn yr adran hon ydy adnabod, 
rhannu a dathlu ein gwahaniaethau. Gall amrywiaeth fod 

ar sawl ffurf, megis lliw ein croen, crefydd, cenedligrwydd 
neu ddiwylliant, er enghraifft. Mae’n bwysig cydnabod 

amrywiaeth y rheiny o’ch cwmpas, gan gynnwys disgyblion 
a chydweithwyr a sut gallai eich cefndiroedd a’ch profiadau 

chi a nhw siapio eich/eu safbwyntiau am y byd a’r rheiny 
sy’n rhan ohono. 

8

GWEITHGAREDD 1
CYSTADLEUAETH POBI 
FAWREDDOG YR EWROS
SGILIAU ALLWEDDOL:  Meddwl yn Feirniadol, Cymhwysedd Digidol
Meysydd Dysgu a Phrofiad:  Y Celfyddydau Mynegiannol, Y Dyniaethau

Meddyliwch am y bwyd rydym ni’n ei fwyta pob dydd. O ba 
wledydd daw rhai o’ch hoff fwydydd chi? 
Ymhlith y bwydydd mae plant fel arfer yn eu nodi mae bwyd 
Tsieineaidd, pizza a phasta (Yr Eidal), cŵn poeth (Yr Almaen ac 
wedi dod yn boblogaidd yn America), cyri (India; fodd bynnag 
mae’r Tikka Masala yn deillio’n wreiddiol o Glasgow yn ôl y sôn), 
croissants (wedi’u priodoli i Ffrainc yn aml ond mae’n debyg eu 
bod yn gwreiddio o’r kipfel o Awstria) ac wrth gwrs siocled.  

Sut gallai ein bywydau fod yn wahanol pe na fyddwn ni’n teithio 
a phe na fyddai pobl yn symud o un wlad i’r llall?
Gallai’r disgyblion ddychmygu byw heb y bwydydd hyn? Oes 
yna unrhyw bethau eraill y gallan nhw feddwl amdanyn nhw 
sy’n rhan o’n bywydau dydd i ddydd ac sydd wedi’u dylanwadu 
gan rannau eraill o’r byd? Pe na fyddwn ni’n teithio ac yn 
cwrdd â phobl gyda lliw croen, cenedligrwydd, crefyddau a 
diwylliannau gwahanol, sut allai hyn effeithio ar ein barn am y 
byd? Sut allai hyn effeithio ar sut rydym yn trin pobl eraill yn y 
gymdeithas?

Wnaethoch chi ddysgu unrhyw beth syfrdanol am wreiddiau / 
hanes siocled neu siwgr?
Mae cyfle i drafod caethwasiaeth yn fwy trylwyr gyda’r plant. 
Weithiau mae pobl o’r farn bod caethwasiaeth yn rhywbeth a 
ddigwyddodd ymhell i ffwrdd. Beth oedd rôl Prydain ynghlwm 
â hyn?

PWYNTIAU TRAFOD

Ewch i https://www.theredcard.org/womens-euro-2025/ 
i weld canllaw cam wrth gam.

Amser
1 awr

TREFN Y WERS
1. Dewis gwlad ar gyfer pob disgybl o’r gwledydd sy’n cymryd rhan yng 
Yr Ewros eleni. 

2. Bydd gofyn i’r disgyblion gynnal eu hymchwil eu hunain i ateb y 
cwestiynau ar y tudalennau canlynol.

3. Bydd y disgyblion yn cynllunio cacen, naill ai â llaw neu’n ddigidol 
gan ddefnyddio’u hymchwil i lywio rhai o nodweddion eu cynllun. 

4. Pwyntiau trafod i ddilyn.

NODAU
  Cyflwyno’r syniadau ynghlwm â chydraddoldeb a gwahaniaethu 

  Annog disgyblion i ystyried pa nodweddion allai achosi i bobl gael 
eu gwahaniaethu a sut gallwn ni ymdrechu i sicrhau bod y gymdeithas 
yn decach. 

  Trafod pwysigrwydd Cefnogi Cyfoedion.

https://www.theredcard.org/womens-euro-2025/

NODAU
  Cyflwyno’r syniadau ynghlwm â chydraddoldeb a gwahaniaethu 

  Annog disgyblion i ystyried pa nodweddion allai achosi i bobl gael 
eu gwahaniaethu a sut gallwn ni ymdrechu i sicrhau bod y gymdeithas 
yn decach. 

  Trafod pwysigrwydd Cefnogi Cyfoedion.

GWEITHGAREDD 2
GORAU CHWARAE 
CYD CHWARAE
Cefnogi Cyfoedion: Gweithgaredd dawns sy’n annog cydraddoldeb a gwrthsefyll gwahaniaethu 
Meysydd Dysgu a Phrofiad:  Iechyd a Lles, Y Celfyddydau Mynegiannol 

Amser
1 awr

TREFN Y WERS
1. Dydy’r gân swyddogol ar gyfer yr Ewros heb ei rhyddhau eto felly 
gofynnwch i’r disgyblion am gynhesu fyny / ymestyn i gân y Cwpan y 
Byd olaf ‘Hayya Hayya (Better Together)

2. Ewch ati i greu symudiadau dawns neu ‘ffitrwydd’ arbennig ar y cyd â’r 
dosbarth cyfan – gallai’r rhain ymwneud gyda phêl-droed, h.y., cicio pêl. 
Dylid sicrhau bod y symudiadau wedi’u rheoli ac yn cyd-fynd â’r curiad.

3.  Rhannwch y dosbarth i grwpiau o oddeutu 4 neu 5 drwy roi label 
gyda rhif arno i bob disgybl. (Pob Rhif 1 gyda’i gilydd, pob Rhif 2 gyda’i 
gilydd ac ati).  

4. Rhowch 15 munud i’r grwpiau greu coreograffi, gan naill ai 
ddefnyddio syniadau rydych chi wedi meddwl amdanyn nhw eisoes 
neu ddyfeisio syniadau newydd.
Gallwch awgrymu ail-adrodd pob symudiad pedair gwaith er mwyn iddyn nhw 
gyd-fynd gyda churiad y gerddoriaeth, cyn cyflawni’r symudiad nesaf. Gallwch 
addasu’r anhawster yn dibynnu ar allu cyffredinol y grŵp; er enghraifft, mae’n 
bosibl y byddan nhw’n dewis cyflwyno lefelau; neu wahanu’r coreograffi fel eu 
bod i gyd yn perfformio gwahanol symudiadau’r un pryd.

5. Ewch ati i wahodd yr holl grwpiau ac eithrio disgyblion Rhif 2 i 
berfformio i’w gilydd gan annog cymeradwyaeth ar ddiwedd pob 
perfformiad. Cofiwch ganmol pob grŵp am agweddau effeithiol eu 
perfformiad.

6. Unwaith ichi wylio pob grŵp oni bai am ddisgyblion Rhif 2, 
cyhoeddwch mai hwn ydy diwedd y gweithgaredd a’ch bod yn 
barod i symud ymlaen. Fe ddylai’r disgyblion roi gwybod ichi am eich 
“camgymeriad”. Eglurwch nad ydy’r disgyblion Rhif 2 yn cael perfformio 
gan mai dim ond disgyblion Rhif 1,3,4 (ac ati) sy’n cael perfformio. 

(Peidiwch â phoeni, bydd disgyblion Rhif 2 yn cael perfformio yn nes ymlaen – 
ond peidiwch â dweud hyn wrth y disgyblion!’)

Beth ydy barn y plant am hyn? Ydy hyn yn deg? 
Gofalwch eich bod yn annog plant o’r holl grwpiau i rannu pam 
ddylai disgyblion Rhif 2 gael perfformio. 

Sut mae disgyblion Rhif 2 yn teimlo am gael eu hepgor? Oedd 
unrhyw un arall wedi sylwi eu bod nhw heb berfformio / oedd 
unrhyw un arall wedi eu cefnogi? Sut oedden nhw’n teimlo am hyn? 
Mae gwahaniaethu’n digwydd ar hyd a lled y gymdeithas – gallai 
fod yn gymorth pan fo eraill yn cefnogi’r rheiny sy’n cael eu 
gwahaniaethu. Lle arall gallwn ni weld enghreifftiau o wahaniaethu 
yn y gymdeithas? 

Beth allai’r plant ei wneud i sicrhau caiff disgyblion Rhif 2 eu trin yn 
deg a’u bod yn cael perfformio? A oes yna unrhyw syniadau gallai 
fod yn effeithiol mewn sefyllfaoedd eraill?
Yn olaf: Peidiwch ag anghofio gadael i ddisgyblion Rhif 2 berfformio 
a chofiwch eu canmol am agweddau effeithiol eu perfformiad. 

Sut mae pawb yn teimlo erbyn hyn? Beth allwn ni ei wneud yn ein 
hysgol ni i ofalu ein bod yn mynd i’r afael â gwahaniaethu?

PWYNTIAU TRAFOD

Ewch i https://www.theredcard.org/womens-euro-2025/ 
i weld canllaw cam wrth gam.

https://www.theredcard.org/womens-euro-2025/

GWEITHGAREDD 3
DEWIS LLYSGENNAD 

Defnyddiwch y dasg hon fel cyfle i ymwneud gyda’r emosiwn 
a’r gwydnwch sydd ei angen i oresgyn heriau mewn bywyd, 
gan gynnwys hiliaeth.

PWYNTIAU TRAFOD

NODAU
  Cynnig cyfle i ddisgyblion ddeall gwahanol brofiadau bywyd a 

chefndiroedd pobl eraill.

  I ddatblygu empathi tuag at brofiadau pobl eraill. 

TREFN Y WERS
1.  Dewiswch bêl-droediwr, sydd wedi wynebu hiliaeth, i’r disgyblion eu 
hymchwilio. Mae enghreifftiau ar y dudalen nesaf.

2. Neilltuwch amser i ymchwilio’r chwaraewr, ateb y cwestiynau yn y 
llyfr gwaith i ddisgyblion sydd ar gael ar https://www.theredcard.org/
womens-euro-2025/ ynghyd ag amlygu unrhyw wybodaeth arall sy’n 
ddiddorol iddyn nhw. Mae rhai cwestiynau’n canolbwyntio ar empathi, 
ac mae’n annhebygol y byddai’r disgyblion yn gallu dod o hyd i’r ateb 
ar-lein. Yn lle hynny, ewch ati i’w hannog i ymchwilio profiadau pobl 
eraill sydd wedi bod mewn sefyllfa debyg o bosibl a defnyddio’u sgiliau 
empathi i lunio ateb tebygol. 

3. Ewch ati gynnal ‘cynhadledd i’r wasg’ er mwyn canfod ‘llysgennad 
gwrth-hiliaeth’ newydd ar gyfer ar gyfer yr Ewros. Bydd hwn yn 
ymarfer cadair boeth lle bydd disgyblion yn chwarae rôl y pêl-
droediwr maen nhw wedi’i ymchwilio. Rhowch gyfle i’r disgyblion eraill 
i ofyn cwestiynau iddyn nhw sy’n seiliedig ar yr ymchwil maen nhw 
wedi’i gynnal. 

4. Unwaith i bawb cael tro, rhowch gyfle i’r dosbarth bleidleisio am yr 
unigolyn a wnaeth siarad yn fwyaf huawdl am eu straeon ac a ddylai 
fod yn llysgennad gwrth-hiliaeth nesaf Yr Ewros. 

Meysydd Dysgu a Phrofiad:  Iechyd a Lles, Y Celfyddydau 
Mynegiannol , Iaith, Llythrennedd a Chyfathrebu

Amser
2 awr

Ewch i https://www.theredcard.org/womens-euro-2025/ 
i weld canllaw cam wrth gam.

https://www.theredcard.org/womens-euro-2025/
https://www.theredcard.org/womens-euro-2025/
https://www.theredcard.org/womens-euro-2025/

PROFFIL CHWARAEWR
Cymru

Ganwyd:
Cymru

Tîm Cenedlaethol:
Cymru

Amdana i: 
Rydw i’n bêl-droediwr proffesiynol, a anwyd yng Nghymru. Cymraes 
ydy fy Mam ac mae fy nhad yn Indiaidd. Rydw i’n falch iawn o hyrwyddo 
fy ngwreiddiau Cymraeg a De Asiaidd. Fe wnes i gychwyn chwarae 
pêl-droed gyda thimau bechgyn pan oeddwn i’n ifanc ac yna chwarae 
fel gôl-geidwad unwaith imi fynychu gwersyllfaoedd pêl-droed. 
Rydw i’n chwarae i dîm Manceinion Unedig ar hyn o bryd, clwb wnes 
i ymuno gydag o pan oeddwn i ond yn 15 oed. Ers hynny, rydw i wedi 
cael cyfnodau ar fenthyg mewn clybiau eraill gan gynnwys Blackburn 
Rovers, Leicester City, Coventry United a Watford i ennill mwy o brofiad. 
Rydw i hefyd yn chwarae i fy nhîm cenedlaethol – Cymru ac rydw i wedi 
cynrychioli Cymru ym mhob grŵp oedran.

Adeg roeddwn i’n falch iawn ohoni a 
chyflawniad arbennig imi oedd chwarae i’r tîm 
cyntaf am y tro cyntaf yn Chwefror 2023 yn 
erbyn Ynysoedd y Philipinau, yn 18 oed.

Rhywbeth a allai fod yn syndod i rai ydy y byddwn yn cael trafferth gyda 
rhai agweddau yn fy ngyrfa pêl-droed ac ym mis Medi 2023, cefais 
ddiagnosis o Anhwylder Sbectrwm Awtistiaeth a oedd yn gymorth imi 
ddeall rhai o’r pethau hyn. Rydw i o’r farn bod angen rhoi mwy o sylw i 
awtistiaeth ac rydw i’n awyddus i helpu pobl er mwyn sicrhau nad ydyn 
nhw’n teimlo’n unig ac i fod yn nhw eu hunain. Rydw i’n gwisgo darnau 
posau ar fy esgidiau pêl-droed gyda balchder i gynrychioli cymhlethdod 
ac amrywiaeth awtistiaeth.

Y tu hwnt i bêl-droed, rydw i’n mwynhau adeiladu gyda Lego a 
chwaraeon eraill. Mae gen i sawl tatŵ gyda gwahanol ystyron ar fy 
nghorff.

Tîm
 Ce

ne
dla

et
hol: C

ymru

PROFFIL CHWARAEWR
Rabbi Matondo

Ganwyd:
Lerpwl, Y DU

Tîm Cenedlaethol: 
Cymru

Amdana i: 
Rydw i’n bêl-droediwr proffesiynol a anwyd yn Lerpwl yn Lloegr ond fe 
wnes i symud i Dde Cymru pan oeddwn i’n ifanc iawn. Fe wnes i dyfu i 
fyny mewn ardal o’r enw Tremorfa yng Nghaerdydd gan fynychu Ysgol 
Uwchradd Llanisien. Ganwyd y ddau o fy rhieni yng Ngweriniaeth 
y Congo yn Affrica. Mae fy nhad a fy nau frawd wedi chwarae ac yn 
mwynhau pêl-droed hefyd.

Fy mhrofiad cyntaf o bêl-droed oedd chwarae mewn parciau lleol yng 
Nghaerdydd lle bu imi ddatblygu llawer o fy sgiliau. Yna fe es i rhagddi 
i arwyddo i Ddinas Caerdydd ar lefel ieuenctid, a chwarae i Ddinas 
Manceinion o dan 21 yn nes ymlaen. Yn ystod fy ngyrfa hŷn rydw i wedi 
chwarae i sawl clwb ledled Ewrop, gan gynnwys timau yn yr Almaen, 
Gwlad Belg, yr Alban a Lloegr. Ar hyn o bryd rydw i wedi arwyddo 
cytundeb gyda Chlwb Pêl-droed Rangers ond rydw i ar fenthyg i Glwb 
Pêl-droed Hannover 96.

Roeddwn i’n gymwys i gynrychioli DR Congo, Lloegr a Chymru ar lefel 
ryngwladol ac er imi chwarae ambell  i gêm i Loegr ar lefel ieuenctid, fe 
wnes i benderfynu cynrychioli Cymru o’r adeg o dan 17 ymlaen. Rydw 
i bellach yn falch dros ben o ennill 13 cap hŷn dros Gymru hyd yma, a 
hynny ers chwarae am y tro cyntaf ym mis Tachwedd 2018. Fe ges i fy 
ngôl ryngwladol lawn gyntaf yn erbyn Kazakhstan yn stadiwm Dinas 
Caerdydd. Fel hogyn a fagwyd yng Nghaerdydd roedd yn freuddwyd 
gen i i sgorio yn stadiwm Dinas Caerdydd – roedd yn deimlad gwerth 
chweil.

Rydw i’n asgellwr sydd wedi bod yn enwog erioed am fy sgiliau driblo a 
chyflymder ac rydw i’n gobeithio parhau i lwyddo yn fy ngyrfa pêl-droed.

Tîm
 Ce

ne

ru

PROFFIL CHWARAEWR
Luka Modric Jr.

Ganwyd:  Zadar, Croatia

Tîm Cenedlaethol:  Croatia

Amdana i: 
Rydw i’n bêl-droediwr proffesiynol o Groatia, rydw i’n chwaraewr canol cae sydd wedi ac yn 
parhau i fod yn gapten ar fy nhîm cenedlaethol, Croatia a fy nhîm cyfredol, Real Madrid.

Cefais fy ngeni yn Stone House ger Zadar yng Nghroatia lle’r oeddwn i’n byw gyda fy nheulu, 
fe wnes i dreulio rhan fwyaf o fy mhlentyndod cynnar gyda fy nhaid Luka Modric Snr. Ym 1991 
yn ystod fy mhlentyndod, roedd yn rhaid imi ffoi o fy nghartref yn sgil Rhyfel annibyniaeth 
Croatia. Cafodd fy nhaid, sef y person mwyaf dylanwadol imi, ei ladd ac yn dilyn hynny cafodd fy 
nghartref ei losgi. Roedd hon yn rhan erchyll o fy mywyd a bûm yn ffoadur gan fyw mewn gwestai 
ffoaduriaid ger Zadar. Yn ystod y cyfnod hwn roeddwn i’n chwarae pêl-droed mewn meysydd 
parcio gwestai. Roedd perchennog y gwesty lle’r oeddwn i’n byw yn fy ngweld i’n chwarae pêl-
droed a gofynnodd imi hyfforddi gyda Chlwb Pêl-droed NK Zadar. Dyma le wnes i gychwyn arni 
gyda fy ngyrfa pêl-droed. Fe wnes i hyfforddi yma am flynyddoedd lawer yn ystod y rhyfel a hyd 
yn oed mewn amgylchiadau anodd, fy mreuddwyd oedd chwarae pêl-droed. 

Rydw i’n falch dros ben o fy ngyrfa a fy nghyflawniadau, i ddechrau fe ddywedwyd wrtha i fy mod 
i’n rhy fach i chwarae’n broffesiynol. Fodd bynnag, fe wnaeth hyn fy ysgogi i weithio’n galetach, 
ac o ganlyniad fe ges i fy arwyddo gan Dimano Zagred pan oeddwn i’n 16 oed. Ers hynny rydw 
i wedi chwarae i Tottenham Hotspur – fe wnes i eu harwain i gymhwyso ar gyfer cynghrair y 
Pencampwyr yn 2008. Yna fe wnes i ymuno gyda Real Madrid ac rydw i wedi ennill 28 tlws 
mawreddog gan gynnwys chwe theitl Cynghrair y Pencampwyr, pedwar La Liga a dau deitl Copa 
Del Rey. At hyn, rydw i wedi ennill sawl gwobr unigol gan gynnwys y Ballon d’Or yn 2008.

Rydw i hefyd yn falch iawn o fy ngyrfa ryngwladol gyda Chroatia. Fe wnes i chwarae iddyn nhw 
am y tro cyntaf ym mis Mawrth 2006, roedd hynny wir yn freuddwyd imi. Buodd fy ngwlad yn 
llwyddiannus sawl gwaith wedi hynny, gan gynnwys arwain fy ngwlad i rownd derfynol Cwpan y 
Byd yn 2018 ac ennill safle 3ydd yn 2022. Fi sydd wedi ennill y mwyaf o gapiau ar ran Croatia ac 
rydw i wedi fy enwi’n Chwaraewr Croatieg y Flwyddyn dair ar ddeg o weithiau. 

Y tu hwnt i chwarae pêl-droed, rydw i’n ddyn teulu gyda gwraig a phlant ac yn ddiweddar fe wnes 
i ymuno gyda Chlwb Pêl-droed Abertawe yng Nghymru fel buddsoddwr a chydberchennog.

Tîm

PROFFIL CHWARAEWR
Lauren James

Ganwyd:  Llundain, Lloegr

Tîm Cenedlaethol:  Lloegr

Amdana i:
Rydw i’n bêl-droediwr proffesiynol a anwyd yn Llundain, Lloegr. Ar hyn o bryd rydw i’n 
chwarae i Glwb Pêl-droed Chelsea yng Nghynghrair Uwch y Merched (WSL) ac rydw i’n 
cynrychioli Lloegr ar lefel rhyngwladol. Mae fy nheulu a minnau wastad wedi mwynhau 
pêl-droed o oedran ifanc ac roeddwn i arfer chwarae y tu ôl i’r tŷ gyda fy nhad a fy 
mrodyr. Mae fy nhad yn hyfforddwr sydd wedi fy ysbrydoli ers erioed, ac mae fy mrawd 
Reece hefyd yn chwarae i Glwb Pêl-droed Chelsea a Lloegr. Ni ydy’r brawd a chwaer 
cyntaf i gynrychioli Lloegr ar lefel uwch yn oes fodern pêl-droed. 

Fe wnes i gychwyn fy ngyrfa pêl-droed yn chwarae i Arsenal yn 13 oed, ar ôl cael fy 
sgowtio wrth chwarae gyda’r hogiau. Yna fe wnes i symud i Fanceinion Unedig fel rhan 
o’u carfan broffesiynol yn 2018 gan sgorio fy ngôl gyntaf WSL yn erbyn Lerpwl yn 2019 
– a gorffen y tymor fel prif sgoriwr y clwb. Yn dilyn cyfnod llwyddiannus ym Manceinion 
Unedig, fe wnes i symud i Glwb Pêl-droed Chelsea yng Ngorffennaf 2021. Rydw i wedi 
sgorio sawl gôl, wedi ennill teitlau WSL a chwpanau FA ac wedi ennill nifer o anrhydeddau 
gan gynnwys Chwaraewr Ifanc y Flwyddyn PFA a Chwaraewr y Tymor Chelsea yn 2024-
2025. Rydw i hefyd yn falch o fod wedi cynrychioli Lloegr ar lefel o dan 17 ac o dan 19 cyn 
chwarae fy ngêm gyntaf i’r tîm cyntaf ym Medi 2022 yn erbyn Awstria. Fe wnes i hefyd 
gynrychioli Lloegr yn rowndiau Terfynol Cwpan y Byd yn 2023.

Mae gen i dreftadaeth gymysg o dras Grenadaidd a Dominicaidd trwy fy nhad ac mae 
fy Mam yn Saesneg. Pan roeddwn i’n ieuengach, dim ond ychydig iawn o fodelau rôl 
fenywaidd du oedd yn bodoli yn y byd pêl-droed. Roeddwn i arfer gwylio Drew Spence 
yn Chelsea oherwydd roedd gennym ni steil gwallt a chefndiroedd tebyg. Roeddwn 
i hefyd yn parchu chwaraewyr fel Alex Scott a Rachel Yankee yn Arsenal. Rydw i’n 
credu ei fod yn gymorth cael pobl i’ch dylanwadu sy’n debyg ichi. Rydw i’n ceisio annog 
genethod ifanc i fod yn nhw eu hunain hyd yn oed gyda’r pethau gwahanol rydw i’n eu 
gwneud gyda fy ngwallt. 

Rydw i’n berson sy’n ddiolchgar iawn am fy nheulu, fy ffrindiau a phêl-droed. Rydw i’n 
mwynhau ymlacio, mynd ar wyliau a’r hynny rydw i’n ymddiddori ynddo fwyaf y tu hwnt i 
bêl-droed ydy ffasiwn. Tîm

ADRAN 2

CHWALU 
STEREOTEIPIAU A 

MAPIO GRYM
Gallai hiliaeth fod ar sawl ffurf o fod yn rhyngbersonol, megis 

galw enwau rhwng unigolion, i ragfarnau mewnol am grwpiau 
o bobl a hyd yn oed strwythurau neu sefydliadau sydd wedi’u 

sefydlu mewn ffyrdd sydd o fantais i rai pobl dros eraill. Er 
enghraifft, yn y DU, gallai hyn olygu pobl wyn o dan fantais o 
gymharu â phobl Ddu neu bobl nad ydyn nhw’n Fwslimiaid o 

gymharu â Mwslimiaid.

Nod y gweithgareddau yn yr adran hon ydy chwalu’r 
stereoteipiau a’r camdybiaethau sy’n treiddio trwy’r holl 

ffurfiau hyn o hiliaeth ynghyd â deall pwy sy’n meddu ar rym 
er mwyn inni gymryd yr awenau a newid y byd er gwell.

16

Pam fod mapiau’n edrych fel maen nhw? 
Oherwydd mai glôb ydy’r byd ac mae’n anodd ei drosglwyddo i ddalen o 
bapur heb ei ymestyn. Mae mapiau’n edrych yn wahanol wrth i fapwyr / 
cartograffwyr (gwneuthurwyr mapiau) eu haddasu i ffitio ar sail yr hynny 
maen nhw’n ei ystyried sy’n bwysig e.e. mae’n bosibl y buasai rhywun o’r 
DU eisiau i’r DU fod yng nghanol y map; mae’n bosibl fod rhai pobl eisiau i 
gefnogwyr eu gwlad edrych yn fwy ac yn fwy pwerus.

Beth ydy’r ots ein bod ni’n gweld gwahaniaethau amlwg rhwng 
meintiau’r gwledydd?
Weithiau mae disgyblion yn credu’n anghywir bod Affrica yn wlad, 
yn hytrach na chyfandir gydag ystod o wledydd a phobl ynddo. 
Gallai barnau pobl am y byd gael eu cyfyngu i’r syniad bod Affrica yn 
‘anwaraidd’. Gallai hyn fod yn gyswllt defnyddiol i gychwyn trafodaeth 
am yr Ymerodraeth. Gan ddangos caiff Affrica fel cyfandir ei lunio’n llai ar 

TREFN Y WERSNODAU
1. Gofynnwch i’r disgyblion am weithio mewn timau i osod y gwledydd 
yn eu trefn o’r mwyaf i’r lleiaf yn ôl y map. 

2. Nesaf, gofynnwch iddyn nhw am osod y gwledydd yn eu trefn o’r 
mwyaf i’r lleiaf yn ôl eu maint mewn cilometrau sgwâr. 

3. Trafodaeth gryno. Cwestiynau allweddol – beth ydych chi’n ei sylwi? 
Beth fyddai’n egluro hyn? 

4. Dangoswch lun o’r holl wahanol wledydd fyddai’n ffitio yn nhir màs 
Affrica yna dangoswch y fideo eglurhaol iddyn nhw.

5. Yna ewch ati i gyflwyno’r pwyntiau trafod. 

  Annog disgyblion i ystyried rhagfarnau posibl yn yr adnoddau.

  Dangos pwysigrwydd meddu ar wahanol farnau a safbwyntiau.

Ewch i https://www.theredcard.org/womens-euro-2025/
 i weld canllaw cam wrth gam.

Amser
15 munud 

- 1 awr

GWEITHGAREDD 4
AILYSTYRIED Y BYD

fapiau o bryd i’w gilydd, gallai’r disgyblion ystyried ydy hyn yn effeithio ar 
ei ddelwedd, gan wneud iddo ymddangos yn llai neu’n llai pwysig.

Gallai’r ffordd y mae mapiau wedi’u llunio fel arfer achosi syniadau 
hiliol?
Eto, os caiff rhai gwledydd eu cyflwyno’n fwy neu’n fwy canolog, gallai 
effeithio ar ba mor bwysig ydyn nhw yn ein tyb ni. Mae’n bwysig 
siarad gyda disgyblion am y rheiny wnaeth lunio’r mapiau a sut mae 
eu barnau’n effeithio ar yr hyn maen nhw’n ei gyflwyno. Ewch ati i 
estyn y drafodaeth i ystyried sut gallai hyn ddigwydd mewn meysydd 
eraill. Er enghraifft, bu i Ballet Black fynd rhagddi i wrthsefyll y diffyg 
cynrychiolaeth o bobl o gefndiroedd ethnig yn y byd bale yn y DU. Bu 
i’r sefyllfa ddwysáu ymhellach gyda’r ffaith ei bod hi’n anodd dod o hyd 
i esgidiau bale mewn unrhyw liw croen nad oedd yn binc / melynbinc. 
Os ydy’r diwydiant bale yn cael ei arwain gan fwyaf gan bobl wen, mae’n 
bosibl nad ydyn nhw wedi ystyried anghenion pawb arall, sy’n golygu 
bod pobl heb liw croen pinc / melynbinc wedi’u hepgor. Er mwyn sicrhau 
nad ydym ni’n hepgor unrhyw un, mae’n rhaid inni ystyried beth sydd ei 
angen arnyn nhw er mwyn iddyn nhw deimlo fel eu bod yn perthyn. 

17

PWYNTIAU TRAFOD

SGILIAU ALLWEDDOL : Meddwl Yn Feirniadol
MEYSYDD DYSGU A PHROFIAD:  Mathemateg a Rhifedd, Y Dyniaethau

https://www.youtube.com/
watch?v=eTYsIePy5zg&t=10s

https://www.theredcard.org/womens-euro-2025/
https://www.youtube.com/watch?v=eTYsIePy5zg&t=10s
https://www.youtube.com/watch?v=eTYsIePy5zg&t=10s
https://www.youtube.com/watch?v=eTYsIePy5zg&t=10s

GWEITHGAREDD 5
Y DDADL FAWR!
MEYSYDD DYSGU A PHROFIAD: Iaith, Llythrennedd a Chyfathrebu, Y Dyniaethau, 
Mathemateg a Rhifedd, Iechyd a Lles, Gwyddoniaeth a Thechnoleg

Amser
5 - 15 

awr

  Ar gyfer y disgyblion hynny sy’n cael trafferth gyda’r ffurf 
hon, mae croeso ichi gysylltu gyda DCCiH i dderbyn fersiwn o’r 
llyfr gwaith hwn y gallwch ei olygu. Gallwch ofyn i’r disgyblion 
am lunio cyflwyniad, poster neu gân ddarbwyllol yn lle, er 
enghraifft! 

Y nod ydy sicrhau bod y disgyblion yn chwalu unrhyw ragfarnau 
posibl oedd ganddyn nhw ynghylch y rheiny o genedligrwydd 
gwahanol. 

  Mae tasgau estynedig ar gefn y llyfryn hwn i’r disgyblion 
hynny sy’n cwblhau’r tasgau’n gynt na gweddill y disgyblion.

GWAHANIAETHU

Y DDADL
1.  Dewiswch wlad ar gyfer pob disgybl neu bob grŵp bach o 
ddisgyblion iddyn nhw ei ymchwilio. Canolbwyntiwch ar y gwledydd 
hynny y mae’n bosibl y bydd gan y disgyblion gamdybiaethau yn eu 
cylch. 

2.  Rhowch amser i’r disgyblion gwblhau’r llyfr gwaith – yn dibynnu ar 
oedran a gallu eich disgyblion, mae’n bosibl y bydd angen cymorth 
arnyn nhw.

3.  Neilltuwch amser i’r disgyblion allu rhannu beth maen nhw wedi’i 
ddysgu ym mhob adran gyda’r dosbarth cyfan er mwyn hyrwyddo 
dysgu ehangach.

4.  Ewch ati i gynnal dadleuon fel sydd wedi’u crybwyll yn y llyfr gwaith 
a defnyddiwch y cynllunydd wal i ddangos cynnydd. Pan fyddwch 
chi’n cynllunio pa ‘wledydd sy’n chwarae yn erbyn ei gilydd’ h.y. pa 
dimau fydd yn dadlau yn erbyn ei gilydd, buasai’n syniad ichi baru 
timau o lefelau gallu tebyg.

DEFNYDDIO’R LLYFR GWAITH
Gallwch ddefnyddio’r llyfr gwaith fel gweithgaredd dosbarth neu ar 
gyfer astudio’n annibynnol a gallwch ei ddefnyddio mewn sesiynau 
hirach yn y dosbarth neu ei ddefnyddio fesul dipyn.  Mae’n ganllaw 
cam wrth gam sy’n fodd i ddisgyblion lunio dadlau dros pam ddylai eu 
gwlad neilltuedig nhw gynnanhw gynnal Ewros y Menywod yn 2029. 
Bydd gofyn i’r disgyblion gynnal ymchwil annibynnol ar y we.

Ewch i https://www.theredcard.org/womens-euro-2025/
 i weld canllaw cam wrth gam.

NODAU
  Dathlu gwahaniaeth, gwerthfawrogi gwahanol ddiwylliannau a 

chydnabod profiadau tebyg.

  Herio stereoteipiau’n ymwneud â chenedligrwydd.

https://www.theredcard.org/womens-euro-2025/

ADRAN 3

HERIO HILIAETH 
AC YMARFER 
HUNANOFAL

Yn anffodus, fe welwn ddigwyddiadau hiliol niweidiol yn y 
byd chwaraeon, yn ogystal â’r gymdeithas ehangach, dro 
ar ôl tro. Yr unig ffordd y gallwn ni gael gwared ar hiliaeth 

yn gyfan gwbl ydy wynebu a herio’r digwyddiadau hyn. 
Nod y gweithgareddau yn yr adran hon ydy sicrhau fod gan 

y bobl ifanc yr adnoddau a’r hyder i wneud hynny.

TREFN Y WERS
1.  Gofynnwch i’r disgyblion am gwblhau’r dasg yn unigol gan restru’r 
bobl a’r llefydd sydd ynghlwm â’u ‘Tîm Bywyd’ a disgrifio’u rhesymau 
dros eu dewisiadau. Caiff trafodaeth grŵp byr ei annog oherwydd 
gallai hyn gynnig cwmpas mwy o atebion a myfyrio. Fodd bynnag, fe 
ddylai ‘Tîm Bywyd’ pob disgybl fod yn bersonol iddyn nhw. Gofynnwch 
i’r disgyblion am fod mor fanwl â phosibl.

2.  Mae hwn yn weithgaredd myfyrio felly yn dilyn hwn, gofynnwch i’r 
disgyblion am feddwl pam ei bod hi’n bwysig eu bod nhw’n ystyried 
eu ‘Tîm Bywyd’. Awgrymwch i’r disgyblion am fyfyrio ynghylch 
ymddiriedaeth a chymorth er eu hiechyd a’u lles. 

3.  Nesaf, ewch ati i gynnal trafodaeth grŵp a gofynnwch i’r disgyblion 
am drafod y mudiadau y gallan nhw ofyn iddyn nhw am gymorth. Yn 
dilyn hynny, rhannwch y sefydliadau hynny y gallan nhw roi gwybod 
iddyn nhw am hiliaeth a ffurfiau eraill o wahaniaethu. Gofynnwch 
i’r disgyblion am drafod pwysigrwydd rhoi gwybod am achosion o 
hiliaeth / gwahaniaethu.

NODAU
  I’r disgyblion i fynd ati i ystyried pa bobl a pha lefydd allan nhw 

ymddiried ynddyn nhw sef eu ‘Tîm Bywyd’ a sut maen nhw’n cyfrannu 
at eu bywydau. 

  I’r disgyblion ddeall lle gallan nhw fanteisio ar gymorth a 
chefnogaeth pan fo’i angen arnyn nhw.

  I ddisgyblion ddeall pwysigrwydd rhoi gwybod am hiliaeth a 
phwy ddylen nhw roi gwybod iddyn nhw am hiliaeth a mathau eraill o 
wahaniaethu.

GWEITHGAREDD 6
TÎM BYWYD
SGILIAU ALLWEDDOL : Myfyrio
MEYSYDD DYSGU A PHROFIAD:  Iechyd a Lles

Tîm Bywyd – Rhwydwaith Cymorth
Gofynnwch i’r disgyblion am ddarllen pob adran a meddwl am y bobl 
a’r llefydd sydd yn effeithio ar ac yn cyfrannu tuag at eu bywydau. 
Gellir ystyried y rhain fel rhwydwaith cymorth iddyn nhw, sef y bobl 
hynny maen nhw’n cysylltu gyda nhw ac yn ymddiried ynddyn nhw 
a’r llefydd hynny maen nhw’n mynd iddyn nhw pan fo angen cymorth 
a chefnogaeth arnyn nhw. Gofynnwch iddyn nhw am ymhelaethu 
ar gyfer pob cwestiwn drwy gynnig rhesymau manwl dros bob 
dewis. Gofynnwch i’r disgyblion hefyd am feddwl yn greadigol gan y 
byddan nhw gan amlaf yn meddwl am y bobl a’r llefydd hynny maen 
nhw’n cysylltu gyda nhw fwyaf, megis teulu ond gallwch eu procio i 
feddwl am eraill e.e. mudiadau cymorth, mannau diogel a phobl sydd 
y tu hwnt i’w hamgylchedd uniongyrchol y gallan nhw ymddiried 
ynddyn nhw yn ogystal. Gallai enghreifftiau gwahanol fod ar gyfer 
‘Fy Rheolwyr’ megis athro / athrawes neu ‘Fy Amddiffynwyr’ megis 
gwasanaethau cyhoeddus fel yr Heddlu.

Pwysigrwydd ymddiriedaeth
Er mwyn manteisio i’r eithaf ar y dasg hon, ac er mwyn i’r disgyblion 
ddeall cyfraniad eu timau bywyd unigol, ewch ati i gynnal trafodaeth 
ynghylch pwysigrwydd pobl a llefydd gallwch ymddiried ynddyn nhw. 
Ewch ati i ystyried sut mae ymddiriedaeth yn gysylltiedig â heriau a 
thrawmâu y gallai pobl ifanc eu hwynebu megis hiliaeth.

Hiliaeth – Adrodd a Chymorth
Rydym yn argymell ichi gychwyn trafodaeth a myfyrio ynghylch 
sut gallai’r timau disgyblion ein helpu ni ac eraill. Ewch ati i 
annog y disgyblion i ddeall y broses a phwysigrwydd adrodd am 
ddigwyddiadau a phwy ddylen nhw gysylltu gyda nhw mewn 
gwahanol sefyllfaoedd. Nesaf, gofynnwch i’r disgyblion ystyried pa rai 
o’r grwpiau hyn sy’n wynebu’r rhan fwyaf o’r troseddau casineb.

Sylwch: Yn ôl Llywodraeth y DU, roedd 77.5% o’r holl droseddau casineb 
oedd wedi’u hadrodd i’r heddlu yng Nghymru a Lloegr 2023-24 yn 
ymwneud â hiliaeth neu’n seiliedig ar grefydd. Yn eich ffordd eich hun, 
ewch ati i gynnal trafodaeth am effaith trawma hiliol. Ewch ati i annog y 
disgyblion i ddeall y gallai wynebu hiliaeth wneud i bobl deimlo’n unig ac 
ar wahân a gallai gael ei wreiddio mewn ofn ac ansicrwydd. Cyfeiriwch 
yn ôl at y dasg fyfyrio, sut gall ein Timau Bywyd gefnogi pobl sy’n 
wynebu hiliaeth? Gallwch gyflwyno enghreifftiau go iawn os hoffech chi 
er mwyn hybu dealltwriaeth y disgyblion.   

PWYNTIAU TRAFOD

Ewch i https://www.theredcard.org/womens-euro-2025/
 i weld canllaw cam wrth gam.

Amser
45 munud 

- 1 awr

https://www.theredcard.org/womens-euro-2025/

GWEITHGAREDD 7
HERIO HILIAETH
AR AC ODDI AR Y CAE

Meysydd Dysgu a Phrofiad: Iechyd a Lles, Iaith, Llythrennedd a Chyfathrebu

Sut mae hiliaeth yn ymddangos? Ar ba ffurfiau gallai 
ymddangos?
Canolbwyntiwch yma ar ddangos i’r disgyblion gallai hiliaeth 
fod ar sawl ffurf o enghreifftiau rhyngbersonol megis galw 
enwau neu hepgor pobl i enghreifftiau mwy cynnil megis 
peidio â chynnal gofod lle mae croeso i bawb yno.

Pwy sydd â’r grym i herio hiliaeth?
Defnyddiwch yr enghreifftiau yn adran nodiadau i 
addysgwyr y ddogfen PowerPoint i ddangos bod bob un 
ohonom yn meddu ar y grym.

PWYNTIAU TRAFOD

TREFN Y WERS

NODAU

1. Ewch ati i baratoi eich disgyblion am drafodaeth ar bwnc difrifol 
dros ben a soniwch am y rheolau fel sydd wedi’u nodi yn adran 
‘Creu Gofod Diogel i Gynnal Trafodaethau’ y pecyn hwn.

2. Dangoswch fideo Dangos y Cerdyn Coch i Hiliaeth a gofynnwch 
am farn a meddyliau’r disgyblion.

3. Dywedwch wrth y disgyblion fod hiliaeth yn dal yn bodoli yn 
anffodus ac un o’r ffyrdd y gallwn roi diwedd arno yw ei herio pan 
fyddwn yn ei weld yn digwydd.

4. Dangoswch becyn cymorth yr her i’r disgyblion (gyda’r nodiadau 
addysgwyr ynghlwm) a rhannwch ychydig o enghreifftiau o’r 
adnoddau i ddisgyblion. Ewch ati i annog y disgyblion i drafod beth 
fyddan nhw’n ei wneud yn y sefyllfa honno a sut gallai’r pecyn 
cymorth eu cefnogi nhw.

5. Ar ôl pob enghraifft negyddol, dangoswch y weithred gadarnhaol 
sydd wedi’i chyflawni i’w unioni / gwneud newid. Gofynnwch pa 
gamau gweithredu gallai’r disgyblion eu cyflawni i herio Hiliaeth yn 
rhagweithiol.

  I’r disgyblion allu cydnabod hiliaeth

  I annog disgyblion i deimlo’n hyderus yn herio ac yn adrodd  
       am hiliaeth

Amser
30 

munud

Ewch i https://www.theredcard.org/womens-euro-2025/ 
 i weld canllaw cam wrth gam.

Cofiwch gallai siarad am achosion o hiliaeth beri gofid i neu 
gynhyrfu rhai disgyblion felly cofiwch ofalu fod gennych chi 
ddigon o amser i gyflawni’r gweithgaredd mewn modd sensitif 
a gwirio lles y disgyblion.

https://www.theredcard.org/womens-euro-2025/

GWEITHGAREDD 8
PARU PARAU

Maes Dysgu a Phrofiad: Y Dyniaethau

  A oedd yna unrhyw chwaraewyr a oedd yn edrych yn 
gwbl wahanol i sut oeddech chi wedi’u dychmygu?

  Pam ydych chi’n meddwl hynny?

  A oeddech chi’n ei chael hi’n anodd ynganu enw 
unrhyw un? Sut allwch chi ddysgu sut i ynganu enw 
newydd?

  Pa wlad hoffech chi ymweld â hi i wylio gêm? Pam?

Sgaffaldio: Efallai y bydd angen cymorth ar blant i 
ymchwilio baneri a gwledydd. Mae’n bosibl y bydd angen 
cymorth pellach i allu ateb cwestiynau allweddol yn 
llawn. Mae’n bosibl y bydd rhai plant yn ei gweld hi’n haws 
cwblhau copi ar bapur o’r gêm.

Plant i ganfod enwau gwledydd yn yr iaith genedlaethol, 
ynghyd â’r ynganiad a pha iaith gaiff ei siarad. Os caiff 
ieithoedd eraill eu siarad yn y dosbarth, mae hyn yn gyfle 
i wahodd plant i siarad am yr ieithoedd maen nhw’n eu 
siarad gartref, os ydyn nhw’n gyfforddus yn gwneud hynny.

PWYNTIAU TRAFOD

GWAHANIAETHU:

TASG ESTYNEDIG:

TREFN Y WERS

NODAU

Cyflwyniad (5 munud): westiwn allweddol: Beth yw’r 16 gwlad 
sy’n gymwys i gystadlu yn Ewros y Merched?

Plant i drafod yn gryno cyn awgrymu atebion.

Dyma’r gwledydd sy’n cystadlu:
Gwlad Belg, Denmarc, Lloegr, Y Ffindir, Ffrainc, Yr Almaen, Gwlad 
yr Iâ, Yr Eidal, Yr Iseldiroedd, Norwy, Gwlad Pwyl, Portiwgal, 
Sbaen, Sweden, Y Swistir a Chymru.

Y brif dasg (30-40munud): Cwestiynau allweddol: Pa faneri o’r 
gwledydd hyn gallwch chi eu hadnabod? Pa faner oeddech chi’n 
ei hoffi fwyaf? Pa mor hawdd oedd hi i baru chwaraewyr i faner? 
Oedd yna unrhyw beth am y chwaraewyr a’u gwledydd wnaeth 
eich synnu chi?

Plant i ymchwilio a dod o hyd i’r baneri ar gyfer pob un o’r 16 
gwlad (15 munud)

Yna’r plant i fynd ati i chwarae’r gêm paru. 
Gellir cwblhau hyn mewn parau neu grwpiau o dri *mae fersiwn 
PDF gallwch ei argraffu ar gael*: 
https://www.theredcard.org/womens-euro-2025/

Rhaid i’r plant baru’r chwaraewyr gyda baner eu gwlad. 
(Cliciwch ar y lluniau i’w chwyddo)
Datgelwch yr atebion.

   Adnabod chwaraewyr a baner eu tîm cyfatebol

   Adnabod baneri ar gyfer yr 16 gwlad yn Ewros y Merched

   Cychwyn cydnabod rhagfarn

Amser
45 

munud

Sesiwn dosbarth lawn (10 munud):

Gofynnwch y cwestiynau isod i’w trafod. Gallai’r cwestiynau hyn 
fod yn ddefnyddiol pe baech chi’n eu gofyn yn ystod y brif sesiwn 
fel sesiynau llai / pwyntiau gwirio.

https://www.theredcard.org/womens-euro-2025/

GWEITHGAREDD 9 ARLOESWYR
Maes Dysgu a Phrofiad: Y Dyniaethau, Iechyd a Lles

1. Ewch ati i gynnig crynodeb fer o hanes pêl-droed merched yng 
Nghymru:
Awgrymiadau i’w procio

  Yn ystod pa Ryfel Byd oedd pêl-droed merched yn cael ei 
chwarae?

  Pa flwyddyn gafodd pêl-droed merched ei wahardd yn y DU?

  Awgrymwch ychydig o’r rhwystrau a wnaeth effeithio ar dwf 
gêm y merched?

  Pryd ffurfiwyd tîm cenedlaethol merched Cymru?

2. Disgrifiwch ymrwymiad cynnar Wendy yn y byd pêl-droed:
Awgrymiadau i’w procio

  Lle gafodd Wendy ei magu?

 Enwch y pêl-droediwr gwrywaidd a oedd yn gymydog iddi?

 Sut mae ef yn ei disgrifio?

3. Disgrifiwch ymrwymiad Wendy gyda thîm cenedlaethol Cymru:
Awgrymiadau i’w procio

  Pa oedran wnaeth Wendy chwarae i Gymru am y tro cyntaf a 

pha wlad wnaeth hi chwarae yn ei herbyn? 

  Sut mae hi’n disgrifio chwarae i dîm cenedlaethol merched yn 

ystod y cyfnod hwnnw?

4. Trafodwch yr effaith mae arloeswyr megis Wendy wedi ei gael 
ar bêl-droed merched yr oes fodern:
Awgrymiadau i’w procio

  Ym mha ffordd mae chwaraewyr megis Wendy a chwaraewyr 
eraill sydd wedi’u crybwyll yn y fideo wedi dylanwadu eraill?

PWYNTIAU TRAFOD

TREFN Y WERS

NODAU

   Rhannwch gyda’r disgyblion y byddan nhw’n dysgu am y ferch 
gyntaf o dras Arabaidd yng Nghymru i chwarae pêl-droed.

   Dangoswch y fideo hwn i’r disgyblion:  https://faw.cymru/
redwallplus/videos/wendy-reilly-safia-middleton-patel-episode-3/ 
Gwyliwch o 1 munud, 25 eiliad i 18 munud, 34 eiliad.

   Rhannwch bwyntiau trafod gyda’r disgyblion. Efallai y byddwch 
chi’n awyddus i gyflwyno’r cwestiynau mewn grwpiau bach neu fel 
tasg dosbarth cyfan yn dibynnu ar allu’r dosbarth. Caiff y disgyblion eu 
procio er mwyn cefnogi eu dysgu a’u helpu i strwythuro eu hatebion. 
Gallai ymatebion fod ar unrhyw ffurf (e.e. mapiau meddwl, llafar, atebion 
traethawd, gwaith celf).

   Yn ystod y gweithgaredd, gofynnwch i’r disgyblion am ddwyn 
i ystyriaeth profiadau chwaraewyr megis Wendy Reilly a sut mae 
arloeswyr fel hithau wedi effeithio ar ddatblygiad pêl-droed merched 
yng Nghymru. Gofynnwch iddyn nhw hefyd am ddwyn i ystyriaeth 
pwysigrwydd o gael modelau rôl o wahanol gefndiroedd ethnig.

   Cynnig cyfle i ddisgyblion ddeall gwahanol brofiadau bywyd a 
chefndiroedd eraill, yn hanesyddol, a sut mae’r rhain yn ein dylanwadu ni rŵan

   Meithrin dealltwriaeth o ddatblygiad pêl-droed merched a’r arloeswyr 
wnaeth arwain y ffordd

Amser
1 

awr

Ewch i https://www.theredcard.org/womens-euro-2025/
 i weld canllaw cam wrth gam.

  Efallai y byddwch yn dewis defnyddio proffil Lauren 
James yn y canllaw hwn i wella dealltwriaeth y disgyblion o 
ddylanwad modelau rôl ar chwaraewyr heddiw.

  Gofynnwch i ddisgyblion ‘Wnaethoch chi sylwi ar 
dreftadaeth ethnig Wendy?’ Gallwch gynnal tasg estynedig 
gan ofyn iddyn nhw ymchwilio ydy Wendy neu unrhyw 
bêl-droediwr Cymraeg arall (gwrywaidd neu fenywaidd) 
wedi codi eu llais am hiliaeth yn y byd pêl-droed? Os felly, 
am beth maen nhw wedi gofyn amdano? Os nad ydyn nhw, 
pam ddim? Beth allai atal pobl rhag herio hiliaeth a sut gallwn 
oresgyn hyn?

GWAHANIAETHU

https://www.theredcard.org/womens-euro-2025/

TASGAU ESTYNEDIG
RHANNU EIN HIEITHOEDD
Mae dysgu am yr Iaith Gymraeg yn bwysig er mwyn ymfalchïo ein diwylliant 
Cymreig arbennig. Allwch chi gyfieithu unrhyw un o’r termau pêl-droed 
poblogaidd hyn i ieithoedd eraill?

PÊL-DROED

CERDYN COCH

SGÔR

CAMSEFYLL

CERDYN MELYN

GÔL

CIC GOSB

TASGAU ESTYNEDIG

GWYLIWCH Y FIDEO O IDRIS YN DARLLEN 
EI GERDD. ALLWCH CHI YSGRIFENNU 
CERDD DEBYG AM ROI DIWEDD I HILIAETH 
YN Y BYD PÊL-DROED?

FAINT O EIRIAU ALLWCH CHI EU FFURFIO GAN 
DDEFNYDDIO ENW EICH HOFF CHWARAEWR PÊL-DROED?

EWCH ATI I YMARFER EICH 
SGILIAU ‘KEEPY-UPPY’

1-5 cychwyn da
6-10 ymdrech wych
10-15 ardderchog 
16+ sgiliau arbennig

1-5 cychwyn da
3-5 sgiliau anhygoel
5+ cer amdani yn 
broffesiynol!

DYSGWCH SUT I 
DDWEUD

‘HELO’ A 
‘DIOLCH’ 
YN IAITH POB TÎM YN 
YR EWROS.

BONJOURHELLO!

EWCH ATI I GREU CHWILAIR 
GYDAG ENWAU HOLL 
DIMAU’R EWROS YNDDO A 
GOFYNNWCH I FFRIND AM EI 
GWBLHAU.

EWCH ATI I GANFOD POPETH Y GALLWCH CHI 
AM GYD-SYLFAENYDD DANGOS Y CERDYN COCH 
I HILIAETH -  SHAKA HISLOP

HTTPS://VOICES.THEREDCARD.ORG/VIDEO/21343 

https://voices.theredcard.org/Video/21343

DATHLU A RHANNU!
Un o’r agweddau gorau o fod yn rhan o dwrnamaint sylweddol ydy rhannu’r cyffro gyda chefnogwyr eraill ar hyd a lled 
Cymru a gweddill y byd.  Beth am gynnal dathliad ar ar ôl yr Ewros, neu ymwneud â’r Ewros yn eich parti Diwedd y Flwyddyn.

Gallwch wahodd y disgyblion i ddod â’u Cacen yr Ewros gyda 
nhw i’r dathliad/parti/stondin gwerthu cacennau. Meddyliwch am 
y math o ddigwyddiad yr hoffech chi ei gynnal a phwy fyddwch 
chi’n eu gwahodd.  Os oes gennych chi ddisgyblion sydd wedi 
dewis creu Cacen yr Ewros yn seiliedig ar eu mamwlad, gallwch 
hefyd wahodd disgyblion i rannu rhai o’u traddodiadau nhw. 

Gallai’r disgyblion wisgo gwisg draddodiadol, rhannu celf neu 
chwarae cerddoriaeth.  
Os aethoch chi ati i ddefnyddio’r canllaw hwn yn ei gyfanrwydd, 
neu dim ond ambell i weithgaredd, byddem wrth ein bodd yn 
gweld enghreifftiau o sut wnaethoch chi ddefnyddio rhannau o’r 
canllaw neu’r canllaw cyfan yn eich ysgol.

Gofynnwn yn garedig ichi rannu lluniau, clipiau fideo a/
neu negeseuon gyda ni drwy ychwanegu’r hashnodau
#RedCardResources #ShowRacismtheRedCard 
ac ein crybwyll @theredcardwales

